
INNOVATSION TA’LIM 
TEXNOLOGIYALARI ORQALI 
BOLALARDA TANQIDIY 
VA IJODIY FIKRLASHNI 
RIVOJLANTIRISH
Salimova Aziza Sharipovna
Buxoro viloyati, Romitan tumani
4-DMTT direktori

Annotatsiya: Ushbu maqolada maktabgacha ta’lim jarayonida bolalarda tanqidiy va ijodiy fikrlash ko‘nikmalarini rivojlan-
tirishda innovatsion ta’lim texnologiyalarining ahamiyati tahlil qilinadi. Hozirgi ta’lim tizimida zamonaviy texnologiyalarni 
joriy etish, raqamli ijtimoiy muhitdan samarali foydalanish, o‘yinli va interaktiv metodlar orqali bolalarning tafakkur faoli-
yatini faollashtirish dolzarb masalalardan biri sanaladi. Maqolada STEAM ta’limi, interfaol metodlar, kognitiv va neyropsi
xologik o‘yinlar, axborot-kommunikatsiya texnologiyalari asosida tanqidiy fikrlashni rivojlantirish yo‘llari yoritilgan.

Kalit so‘zlar: tanqidiy fikrlash, ijodiy fikrlash, didaktika, kognitiv jarayonlar, o‘zlashtirish, qobiliyat, maqsad, shakl, metod 
va usullar, motivatsiya, maktabgacha ta’lim, STEAM, innovatsion texnologiyalar.
Abstract: This article analyzes the significance of innovative educational technologies in developing critical and creative 
thinking skills among preschool children. The relevance of the topic is linked to the growing need for integrating modern 
technologies into the education system, effectively utilizing the digital social environment, and enhancing children’s cogni-
tive activity through game-based and interactive methods. The article highlights approaches to developing critical thinking 
through STEAM education, interactive methods, cognitive and neuropsychological games, and information and commu-
nication technologies.

Key words: critical thinking, creative thinking, didactics, cognitive processes, comprehension, ability, goal, form, methods 
and techniques, motivation, preschool education, STEAM, innovative technologies.
Аннотация: В статье анализируется значение инновационных образовательных технологий в развитии критиче-
ского и творческого мышления у детей дошкольного возраста. Актуальность темы обусловлена необходимостью 
внедрения современных технологий в систему образования, эффективного использования цифровой социальной 
среды, а также активизации познавательной деятельности детей посредством игровых и интерактивных методов. 
В работе рассматриваются пути развития критического мышления на основе STEAM-образования, интерактивных 
методов, когнитивных и нейропсихологических игр, а также информационно-коммуникационных технологий.

Ключевые слова: критическое мышление, творческое мышление, дидактика, когнитивные процессы, усвоение, 
способность, цель, форма, методы и приёмы, мотивация, дошкольное образование, STEAM, инновационные тех-
нологии.

KIRISH
Bugungi globallashuv va raqamli iqtisodiyot davrida har bir shaxsdan mustaqil, tanqidiy va ijodiy fikrlay 

olish ko‘nikmasi talab etilmoqda. Shu bois ta’lim tizimi, xususan, maktabgacha ta’lim bosqichi – bolaning 
tafakkur, idrok va xotira, ijtimoiy kompetensiyalarini shakllantirishda asosiy poydevor bo‘lib xizmat qiladi. 
Maktabgacha yoshdagi bolalarning ta’lim–tarbiya jarayoniga nisbatan qiziqishlarini orttirish, ularning mustaqil-
ligi va faolligini ta’minlash, tanqidiy tafakkurini shakllantirishga qaratilgan o‘quv–biluv jarayonini tarkib toptirish 
muhim ahamiyat kasb etadi. O‘zbekiston Respublikasi Prezidentining 2024–yil 30–sentyabrdagi “Maktabgacha 
ta’lim sifati va samaradorligini yanada oshirish bo‘yicha qo‘shimcha chora–tadbirlar to‘g‘risida”gi PF-152-son1 
Farmonida davlat dasturini yangilash vazifalari belgilangan. Shu sababli “Ilk qadam” davlat dasturining yangi 
nashriga tanqidiy fikrlash kompetensiyasi kiritildi. Bu o‘rinda maktabgacha yoshdagi bolalarning savodxonligiga 
erishish, ularning erkin mushohada yuritishlariga ko‘maklashish ehtiyoji, avvalambor, tarbiyachi–pedagoglar 
tomonidan qondirilishi kerak. Ta’lim tizimida innovatsion yondashuvlar, o‘yinli texnologiyalar, raqamli vositalar 

1	 O‘zbekiston Respublikasi Prezidentining 2024–yil 30–sentyabrdagi “Maktabgacha ta’lim sifati va samaradorligini yanada oshirish 
bo‘yicha qo‘shimcha chora–tadbirlar to‘g‘risida”gi PF-152-son Farmoni: https://lex.uz/uz/docs/-7128182 

va interaktiv usullar orqali bolalarni o‘ylashga, tahlil qilishga, savol berishga va ijod qilishga o‘rgatish bugungi 
kun talabidir. Shu nuqtayi nazardan, tanqidiy va ijodiy fikrlashni rivojlantirishga qaratilgan innovatsion usullar va 
o‘yinlar pedagogning kasbiy mahorati va ta’lim sifatini belgilovchi muhim omil hisoblanadi [1].

MAVZUGA OID ADABIYOTLAR SHARHI
Maktabgacha yoshdagi bolalarda tanqidiy va ijodiy fikrlashni shakllantirish jarayoni O‘zbekiston ta’lim 

siyosatida ustuvor yo‘nalishlardan biri bo‘lib, metodik asoslar mahalliy va xorijiy tadqiqotlar bilan mustahkam
langan. Xodjayeva F. O. tomonidan olib borilgan ilmiy izlanishlarda bolalarning tanqidiy fikrlashi, avvalo, savol 
berish, solishtirish, dalillash va mustaqil xulosa chiqarishga yo‘naltirilgan topshiriqlar orqali rivojlanishi ta’kid-
lanadi. Muallif maktabgacha ta’lim jarayonida interfaol metodlar, muammoli vaziyatlar va o‘yinli texnologi-
yalar bolalarning tafakkur faoliyatini sezilarli darajada faollashtirishini ilmiy asoslaydi. Ushbu yondashuvlar 
bolalarning kognitiv jarayonlarini chuqurlashtirib, ularda kuzatuvchanlik, mantiqiy tahlil va ijodkorlik kabi ko‘nik-
malarni shakllantiradi.

Xalqaro ilmiy manbalarda esa innovatsion texnologiyalar va STEAM yondashuvi erta yoshdagi tafakkur 
rivojining asosiy omili sifatida ko‘rsatib o‘tiladi. Halpern D. F. tanqidiy fikrlashning psixologik va kognitiv 
mexanizmlarini ochib berib, ta’lim muhitida interaktiv topshiriqlar, vizual materiallar va mustaqil izlanishga 
yo‘naltirilgan mashg‘ulotlarning ahamiyatini asoslaydi. Khan S. esa maktabgacha ta’limda raqamli texnologi-
yalar, ijodiy o‘yinlar, konstruktorlar va multimediya vositalari bolalarning fikrlash jarayonlarini tezlashtirishi va 
ijodkorlikni kuchaytirishini ko‘rsatadi. Ushbu tadqiqotlar innovatsion ta’lim texnologiyalaridan foydalanish mak
tabgacha yoshdagi bolalarda tanqidiy va ijodiy tafakkurni shakllantirishda samarali vosita ekanini tasdiqlaydi.

TADQIQOT METODOLOGIYASI 
Tadqiqot metodologiyasi maktabgacha yoshdagi bolalarda tanqidiy va ijodiy fikrlashni rivojlantirishga doir 

innovatsion texnologiyalarning samaradorligini aniqlashga qaratilib, ma’lumotlar kuzatuv, pedagogik tajriba va 
suhbat usullari orqali yig‘ildi. Kuzatuv jarayonida bolalarning o‘yin, muloqot va mashg‘ulotlardagi tafakkur faol-
ligi qayd etildi, pedagogik tajriba davomida esa STEAM, interfaol o‘yinlar va raqamli texnologiyalar qo‘llanilib, 
ularning ta’siri baholandi. Shuningdek, tarbiyachilar bilan suhbatlar o‘tkazilib, innovatsion yondashuvlarning 
amaliy qo‘llanilishi haqida ma’lumotlar olindi. Olingan ma’lumotlar tahlili taqqoslash, umumlashtirish va sifat 
tahlili usullarida amalga oshirilib, bolalar fikrlash jarayonidagi o‘zgarishlar aniqlangan natijalar asosida baho
landi.

TAHLIL VA NATIJALAR
Tanqidiy fikrlash – bu ma’lumotni tahlil qilish, sabab–oqibatni tushunish, muammolarga asosli yechim 

topish va xulosa chiqarish qobiliyatidir. Tanqidiy fikrlash texnologiyasi Jinni Stil, Kertis Meredit, Charlz Templ va 
Skott Uolter kabi bir qator amerikalik olimlar tomonidan ishlab chiqilgan. Tanqidiy fikrlash deganda bolalarning 
qiziquvchanligining namoyon bo‘lishi, ma’lum bir masala bo‘yicha o‘z nuqtai nazarini rivojlantirish, uni mantiqiy 
dalillar bilan himoya qilish qobiliyati tushuniladi. Ijodiy fikrlash esa yangi g‘oyalarni ilgari surish, noodatiy 
yechimlarni topish, fantaziya va kashfiyot orqali bilimlarni qo‘llash jarayonidir. Fikrlash jarayoni tayyor yechimga 
ega bo‘lmagan vazifa yoki muammo yuzaga kelganda boshlanadi. Bu muammolarni faqat an’anaviy tizimga 
tayanib hal qilib bo‘lmasligi aniq. Bugungi jadal rivojlanayotgan zamonda ta’limga yondashuvni o‘zgartirish 
vaqti keldi, uning markazi tarbiyachi–pedagog emas, balki tarbiyalanuvchining o‘zi bo‘lishi kerak. Maktabgacha 
yoshdagi bolalar uchun bu ko‘nikmalar o‘yin, muloqot, tajriba va kuzatuv orqali shakllanadi. Shu jarayonda 
pedagog innovatsion texnologiyalarni to‘g‘ri tanlashi juda muhim. Maktabgacha ta’limda innovatsion texnologi-
yalar deganda, o‘quv mashg‘ulotlarini faol, interaktiv, multimediya va raqamli muhitda tashkil etish tushuniladi. 
Quyidagilar bunga yorqin misoldir:

STEAM texnologiyasi (Science, Technology, Engineering, Art, Mathematics) – bola tajriba asosida o‘rga-
nadi, muammoli vaziyatlarni hal qiladi, san’at va texnik fikrlashni uyg‘unlashtiradi. LEGO Education – konstruktor 
asosidagi o‘yinlar orqali bolada muammoga yechim topish, mantiqiy fikrlash va hamkorlikda ishlash ko‘nikma-
sini rivojlantiradi. Raqamli o‘yinlar va interaktiv doskalar – bolaning diqqatini jamlaydi, vizual idrokni kuchayti-
radi va ijodiy tasavvurni kengaytiradi. [2, 3].

Bola tafakkurini rivojlantirish uchun pedagog quyidagi bosqichlarga e’tibor qaratishi zarur:

1.	 Motivatsiya bosqichi – bolaning e’tiborini tortish, savol berishga undash.

2.	 Tushunish bosqichi – muammoli vaziyatni birgalikda tahlil qilish.

3.	 Qo‘llash bosqichi – bola o‘z fikrini aytishi, tajriba o‘tkazishi, yangi yechim taklif etishi.

4.	 Refleksiya bosqichi – natijani baholash, fikrni tahlil qilish va yangi g‘oya yaratish. Bu bosqichlar tanqidiy 
fikrlash jarayonini tizimli shakllantiradi.
Maktabgacha ta’lim tashkilotlarida tarbiyachi tanqidiy fikrlashni rivojlantirishda yo‘lboshchi, motivator va 

tashkilotchi vazifasini bajaradi. U mashg‘ulotni tashkil etishda turli innovatsion metodlar orasidan bolalarning 
yosh xususiyatiga mosini tanlab, qiziqarli va izlanishga undovchi muhit yaratishi zarur. Pedagogning media 
savodxonligi, kreativ tafakkuri va kommunikativ ko‘nikmalari muhim o‘rin tutadi. Bolalarda ijodiy va tanqidiy 
fikrlashni rivojlantiruvchi turli o‘yinlar va usullar mavjud. Quyidagi o‘yinlar bolalarning tafakkurini va dunyoqa-
rashini yanada kengaytirishga yordam beradi.

“Agar shunday bo‘lmasa...” nomli o‘yin

Maqsad: tanqidiy fikrlashni o‘stirish, o‘z fikrlarini yetkazish va izohlay olish ko‘nikmasini shakllantirish.
O‘yinning borishi:

•	 Tarbiyachi aytadi: “Agar yomg‘ir hech qachon yog‘masa, nima bo‘ladi?”
•	 Bolalar fikr yuritadi, turli taxminlar aytishadi.

Tanqidiy fikrlash elementi: tanqidiy fikrlashni rivojlantirish.

“Jarayonlar zanjiri” o‘yini

Maqsad: bolalarda mantiqiy ketma–ketlikni aniqlash, voqealar orasidagi sabab–oqibat bog‘liqligini 
tushunish hamda tanqidiy fikrlash ko‘nikmalarini rivojlantirish. Bu o‘yin orqali bolalar voqea va jarayonlarning 
izchilligini aniqlaydi, har bir bosqichning ahamiyatini tushunadi, tahlil va solishtirish orqali fikrlash jarayoni 
yanada kengayadi, nutq, diqqat va kuzatuvchanlik ko‘nikmalari rivojlanadi.

Kerakli jihozlar: rasmli kartochkalar yoki suratlar (turli jarayonlarni aks ettiruvchi).
Masalan:

1.	 Paxtadan matogacha: paxta → ip yigirish → mato to‘qish → kiyim tikish.
2.	 Non tayyorlash: g‘alla → un → xamir → pishgan non.
3.	 Meva yetilishi: urug‘ → nihol → daraxt → meva.
4.	 Tabiat jarayoni: bulut → yomg‘ir → o‘simlik o‘sadi → meva pishadi.

O‘yinning borishi:
•	 Tarbiyachi bolalarga 4–5 ta rasmli kartochkani aralashtirib beradi.
5.	 Bolalar bu rasmlarni to‘g‘ri ketma–ketlikda joylashtiradilar. Har bir bosqichni izohlab, nima uchun shunday 

joylashtirganini tushuntiradilar.
6.	 Tarbiyachi qo‘shimcha savollar beradi: “Agar bu bosqich bo‘lmasa, nima bo‘ladi?”, “Nega shu rasm avval 

keladi?”, “Bu jarayon qayerda sodir bo‘ladi?”
7.	 Bolalar javoblarini muhokama qilishadi, o‘z fikrlarini himoya qilishadi [4].

XULOSA VA TAKLIFLAR
Bu kabi o‘yinlar bolalarni fikrlashga, savol berishga va tafakkur jarayonlarining jadal rivojlanishiga sabab 

bo‘ladi. Tarbiyachilarning to‘g‘ri savol bera olishi o‘yin samarasini yanada oshiradi. Xulosa o‘rnida shunday 
deyish mumkin: maktabgacha ta’lim tizimida innovatsion texnologiyalarni joriy etish – nafaqat ta’lim sifatini 
oshirish, balki bolalarda tanqidiy, ijodiy va mustaqil fikrlash kabi hayotiy kompetensiyalarni shakllantirishning 
asosiy omilidir. Bugungi zamon bolasi faqat eshituvchi emas, balki izlanuvchi, tahlil qiluvchi va yaratishga qodir 
shaxs bo‘lib voyaga yetishi kerak. Shu bois pedagoglar innovatsion ta’lim metodlarini chuqur o‘zlashtirib, har 
bir mashg‘ulotda bolaga fikrlash imkonini yaratishlari lozim. Tanqidiy fikrlashni rivojlantirish doirasida amalga 
oshiriladigan metodlar bolalarni tahlil qilish, sintez qilish, taqqoslash va xulosa chiqarishga o‘rgatadi.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining 2024–yil 30–sentyabrdagi “Maktabgacha ta’lim sifati va samaradorligini 

yanada oshirish bo‘yicha qo‘shimcha chora-tadbirlar to‘g‘risida”gi PF-152–sonli Farmoni.
2.	 O‘zbekiston Respublikasi “Maktabgacha ta’lim va tarbiya to‘g‘risida”gi Qonuni. – Toshkent, 2019.
3.	 Xodjayeva F. O. O‘quvchilarni tanqidiy fikrlashga o‘rgatish va uning muhim jihatlari. // Zamonaviy ta’lim ilmiy–amaliy 

ommabop jurnali, 2017–yil, № 6, 43–47–betlar.
4.	 Halpern D. F. Critical Thinking Across the Curriculum: A Brief Edition of Thought and Knowledge. – Routledge, 2019.
5.	 Khan S. Innovative Teaching Strategies in Early Childhood Education. – Springer, 2021.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

410

2025-yil, noyabr, 11-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

411

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

2025. №11

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


